
-Članovima Zajedničke komisije za odbranu i sigurnost BiH 
 
 
PREDMET: Informacija o održanom sastanku sa Reinholdom Robbe, ombusmenom za vojna pitanja 
                      njemačkog Bundestaga  
 
U sklopu jednodnevne posjete Bosni i Hercegovini 26. februara 2008. godine Reinhold Robbe, 
ombusmen za vojna pitanja njemačkog Bundestaga posjetio je PS BiH i tom prilikom održao sastanak sa 
članovima Zajedničke komisije za odbranu i sigurnost BiH. 
 
Sastanku su prisustvovali Branko Zrno, predsjedavajući, Mirko Okolić, Adem Huskić, Jozo Križanović, 
Hazim Rančić, članovi, Dragica Hinić, sekretar, Željko Grubešić, stručni savjetnik  za vojna  i 
sigurnosna pitanja i Jovica Katić, stručni saradnik.  
 
U sastavu njemačke delegacije bili su predstavnici Ambasade SR Njemačke u BiH. 
Ispred Ministarstva odbrane sastanku su prisustvovali Igor Crnadak i Marina Pendeš, zamjenici ministra 
odbrane, te brigadiri Emir Redžović i Dragan Radišić. 
Ispred Zajedničkog štaba OS BiH prisustvovao je general Sifet Podžić, načelnik ZŠ. 
 
Ispred Misije OSCE u BiH sastanku su prisustvovali general Heider i  Christian Haupt. 
Sastanku je prisustvovao i Mariofil Ljubić, ombusmen za ljudska prava BiH. 
 
U uvodnom dijelu Branko Zrno pozdravio je delegaciju njemačkog Bundestaga na čelu sa gospodinom 
Robbeom, te potom  informirao goste o cilju sastanka.  
 
Vojni ombusmen njemačkog Bundestaga je izrazio zadovoljstvo organiziranim sastankom sa članovima 
Zajedničke komisije za odbranu i sigurnost BiH, kao i pozvanim gostima, što je sastanku dalo poseban 
značaj. 
Nakon pozdravnih riječi gosp. Robbe prezentirao je  ulogu i način rada vojnog obdusmena njemačkog 
Bundestaga. 
 
U svom izlaganju istakao je: 
- istorijat formiranja institucije Vojnog ombusmena, 
- legislativu koja definira ulogu i ovlasti Vojnog ombusmena njemačkog Bundestaga, 
- rad vojnog ombusmena sa pripadnicima Oružanih snaga  SR Njemačke, 
- tehničke i druge pretpostavke za rad vojnog ombusmena, 
- broj i strukturu predstavki, obraćanja i žalbi koje stižu Uredu vojnog ombusmena, 
- način informiranja Bundestaga o radu vojnog ombusmena, 
- način komuniciranja vojnog ombusmena i Ureda glavnog inspektora MO SR Njemačke, 
- informiranje javnosti o radu vojnog ombusmena. 

Nakon izlaganja gospodina Robbea vođena je rasprava o prezentaciji. Postavljen je niz pitanja u toku 
dvosatnog razgovora u kome su učestvovali članovi ZK, zamjenici ministra odbrane Crnadak i Pendeš, 
general Podžić i predstavnici Misije OSCE u BiH. 
 
Gospodin Robbe, u ime Ureda vojnog ombusmena Parlamenta SR Njemačke, ponudio je sljedeće: 
 

- Ured vojnog ombusmena Parlamenta SR Njemačke izražava svoju spremnost i dobru namjeru da 
pruži pomoć pri  formiranju sličnog Ureda u BiH, pri čemu posebnu ulogu i inicijativu treba 
imati   Zajednička komisija za odbranu i sigurnost BiH. U tom smislu pozvao je ZK da posjeti 
njegov ured; 

- Parlament SR Njemačke i pomenuti ured neposredno će pomoći u obuci ljudstva, kao i stvaranju 
tehničkih pretpostavki za rad vojnog ombusmena u BiH, 

- Ured vojnog ombusmena Bundestaga nudi pomoć u obuci i pripadnicima Ministarstva odbrane 
BiH, Oružanih snaga  BiH i drugih subjekata koji su zainteresirani i koji bi funkcionalno, 
neposredno ili posredno, bili vezani za rad Ureda vojnog ombusmena u BiH. 

 
Članovi ZK sa zadovoljstvom su prihvatili ponudu gospodina Robbea. Zaključeno je da će se u 
narednom periodu članovi  ZK opredijeliti za ponuđena rješanja i ista dostaviti u proceduru, kako na 
sjednici ZK, tako i pred oba Doma PS BiH.  

